
Annotasiya: Ushbu maqolada fizika fanida qo‘llaniladigan masalalarning tasnifi, ularning 

mazmuni, shakli va yechish uslublari keng yoritilgan. Masalalar konkret va abstrakt mazmunli, sodda, 

murakkab va ijodiy turlarga ajratilgan. Shuningdek, masalalarning yechish usullariga ko‘ra – sifat, 

hisoblash, grafik va eksperimental yo‘nalishlari ham batafsil bayon etilgan. Maqolada masala yechish 

jarayoni orqali o‘quvchilarda mantiqiy fikrlash, muammoli vaziyatlarni hal qilish, hamda mustaqil 

ishlash ko‘nikmalari shakllantirilishining ahamiyati ta’kidlangan. 

Kalit so‘zlar: Sifat masalalar, hisoblash masalalar, ijodiy yondashuv, analitik uslub, sintetik 

uslub, eksperimental masalalar. 

Aннотация: В данной статье подробно изложена классификация задач, применяемых в 

преподавании физики, их содержание, форма и методы решения. Задачи делятся на конкретные 

и абстрактные по содержанию, а также на простые, сложные и творческие по сложности. 

Кроме того, подробно рассмотрены направления задач по методам решения — качественные, 

расчетные, графические и экспериментальные. В статье подчеркивается важность 

формирования у учащихся логического мышления, способности решать проблемные ситуации 

и навыков самостоятельной работы через процесс решения физических задач 

Ключевые слова: Качественные задачи, расчетные задачи, творческий подход, 

аналитический метод, синтетический метод, экспериментальные задачи. 

Abstract: This article provides a detailed overview of the classification of problems used in 

teaching physics, including their content, form, and methods of solving. Problems are categorized as 

concrete or abstract in content, and as simple, complex, or creative in terms of difficulty. Additionally, 

the article explains the approaches to solving problems—qualitative, computational, graphical, and 

experimental. The importance of developing students' logical thinking, problem-solving abilities, and 

independent working skills through the process of solving physics problems is emphasized. 

Key words: Qualitative problems, computational problems, creative approach, analytical 

method, synthetic method, experimental problems. 

 

Fizika fanida masalalar uch xil mezon asosida tasniflanadi: mazmuniga ko‘ra, shartiga ko‘ra 

va yechish uslubiga ko‘ra. 

1) Mazmuniga ko‘ra masalalar mexanika, molekulyar fizika, elektr hodisalari, optika, atom va yadro 

fizikasi sohalariga tegishli bo‘ladi. Ular shuningdek, abstrakt va konkret (aniq) mazmunli bo‘lishi 

mumkin. Abstrakt masalalar umumiy tushunchalar asosida hodisalarning mohiyatini yoritishga 

xizmat qiladi. Konkret masalalar esa kundalik hayotdagi voqealar, texnika va amaliyot bilan 

bog‘langan bo‘lib, ko‘rgazmalilik xususiyatiga ega. Konkret mazmundagi masalalar: texnik 

yo‘nalishdagi (politexnik ta’lim), tarixiy kontekstdagi (tarbiyaviy ahamiyatli), va qiziqarli 

(o‘quvchining qiziqishini uyg‘otuvchi) turlarga bo‘linadi. 

Sodda masalalar – bu turdagi masalalarni yechishda odatda bitta yoki ikki formula kifoya 

qiladi, ularning mohiyatini tushuntirish, oddiy tajriba asosida yechimga erishish mumkin. Murakkab 

masalalar esa bir nechta fizik qonun va tushunchalarni talab etadi. Bunday masalalarni hal qilishda 

turli bo‘limlardan olingan bilimlar qo‘llaniladi, yechimda ko‘p bosqichli mantiqiy xulosalar talab 

etiladi, va ularni to‘liq tushunish uchun yetarli tajriba va ko‘nikma zarur bo‘ladi. Bu masalalar 

muammoli holatlarni yaratadi va yangilik elementlarini o‘z ichiga oladi. 

Ijodiy masalalar – qidiruv va konstruktorlik turlariga bo‘linadi. Bu masalalar o‘quvchilarda 

mustaqil fikrlash va yangi g‘oyalarni izlashga turtki beradi. 

2) Masala shartining shakliga ko‘ra, masalalar quyidagicha ajratiladi: matnli masalalar (an’anaviy 

yozma tarzda), tajribaviy masalalar (eksperiment orqali hal qilinadigan), grafik asosidagi masalalar 

va rasmli masalalar. 

3) Yechish usuliga ko‘ra masalalar sifatga oid, hisoblashga oid, grafik asosidagi va tajriba asosidagi 

masalalarga bo‘linadi. 

Sifat masalalari – bu turdagi masalalar hodisaning fizik mohiyatini aniqlashga qaratilgan 

bo‘lib, ularni yechishda hisob-kitoblar emas, balki fizik qonunlar va mantiqiy tahlillar asos bo‘ladi. 

Bu masalalar o‘quvchilarning mantiqiy fikrlash salohiyatini oshiradi va ularni har qanday masalani 

tahlil qilish orqali hal qilishga o‘rgatadi. Ayniqsa, mavzuni mustahkamlash bosqichida sifat 

masalalari juda foydali hisoblanadi. Masalan, gidrodinamika bo‘limida ko‘p hollarda sifat masalalari 

qo‘llaniladi. 

Hisoblash masalalari esa turli matematik operatsiyalar asosida yechiladi. Bunday masalalarda 

matematik usullardan – arifmetik, algebraik yoki geometrik – foydalaniladi. 

Mantiqiy yondashuvlar nuqtayi nazaridan masalalarni yechish uslublari analitik va sintetik (yoki 

analitik-sintetik) bo‘lishi mumkin. Analitik yondashuv – noma’lum kattalikni topishdan boshlanadi, 

masala bir necha bosqichli kichik masalalarga bo‘linib hal qilinadi.  

Sintetik uslub – masalada berilgan ma’lumotlar orasidagi bog‘liqlik aniqlanib, oxir-oqibatda 

noma’lum qiymatni topishga olib boriladi. 

Masala yechish jarayonida o‘qituvchi nafaqat bilim beradi, balki o‘quvchini mustaqil ishlashga, 

mulohaza yuritishga va natija chiqarishga ham o‘rgatadi. Fizika darslarida amaliy yondashuvlar 

orasida masala yechish alohida ahamiyatga ega. 

Аннотация. Микроканоническое распределение  Гиббса — распределение состояний 

макроскопической термодинамической системы частиц, находящейся в тепловом равновесии 

с термостатом (окружающей средой). Микроканоническое распределение Гиббса, равновесное 

распределение вероятностей состояний статистического ансамбля систем с заданной полной 

энергией при постоянном объёме и постоянном числе частиц, но энергетически 

изолированных от окружающей среды, соответствует микроканоническому ансамблю Гиббса.  

Ключевые слова: микроканоническое распределение  Гиббса, термостат, 

статистический ансамбль, квантовая система, классическая статистика. 

